
Arbudabhagavati Stotram

અર્બુદાભગવતીસ્તોત્રમ્

શ્યામાં દિનાદ્યયજનેરુણ-પદ્મરાગાં
દેવીં  પ્રદોષસમયે ચ હિરણ્યવર્ણામ્ ।

સંવિત્પ્રભાં સકલમૂર્તિષુ   નિર્વિકલ્પાં 
તામર્બુદાં ભગવતીં  પ્રણતોઽસ્મિ ભક્ત્યા॥ ૧॥

સૌમ્યાં સદા હૃદિ સતાં લલિતસ્વરૂપાં
ક્રૂરાં ચ દુષ્ટમનસાં ધૃતઘોરરૂપામ્ ।

શૂલાસિપાત્ર-ફણિપાશકરાં પરામ્બાં
તામર્બુદાં ભગવતીં  પ્રણતોઽસ્મિ ભક્ત્યા॥ ૨॥

બ્રહ્માદિપઞ્ચ-સમલઙ્કૃત -મઞ્ચ-મધ્યાં
જ્ઞાનક્રિયાબલવતીં  જનિતાણ્ડકોટિમ્ ।

કૈવલ્યધામફલ-ધારણ-કલ્પવલ્લીં
તામર્બુદાં ભગવતીં  પ્રણતોઽસ્મિ ભક્ત્યા॥ ૩॥

સિદ્ધાં વશિષ્ઠભૃગુગૌતમ-સિદ્ધિદાત્રીં
નિત્યાચલેશ્વર-નિરીક્ષણચઞ્ચલાક્ષીમ્ ।

સિંહાધિરૂઢસુમુખીં    શશિખણ્ડમૌલિં
તામર્બુદાં ભગવતીં  પ્રણતોઽસ્મિ ભક્ત્યા॥ ૪॥

વાત્સલ્યસારપરિપૂર્ણ-વિશાલનેત્રાં
યોગીશસેવિત-કુલામૃતવૃષ્ટિરૂપામ્ ।

ષટ્પદ્મકાનનચરાં પ્રણવ-દ્વિરેફાં
તામર્બુદાં ભગવતીં  પ્રણતોઽસ્મિ ભક્ત્યા॥ ૫॥

શ્રીમદ્ યતીન્દ્ર-પરિભાવિત-બ્રહ્મરૂપાં
ગુહ્યોપદેશકુશલાં ગિરિગર્ભવિષ્ટામ્ ।

શ્રુત્યન્તગીતવિભવાં વિરતિપ્રહૃષ્ટાં
તામર્બુદાં ભગવતીં  પ્રણતોઽસ્મિ ભક્ત્યા॥ ૬॥

અર્બુદામ્બાં પદામ્ભોજં યઃ સ્મરેન્ નિયમાન્વિતઃ ।

અર્બુદાભગવતીસ્તોત્રમ્

અનેન શ્લોકષટ્કેન ભવેદ્દેવીપ્રસાદભાગ્॥
ઇતિ શ્રીઈશ્વરનન્દગિરિવિરચિતં

અર્બુદાભગવતીસ્તોત્રં સમ્પૂર્ણમ્ ।

